
GOUVÈNÈ HOCHUL ANONSE KÒMANSMAN PWOJÈ 26.7 MILYON DOLA POU 
REYABILITE INTERSTATE 390 NAN KONTE LIVINGSTON  

  
Pwojè a pral amelyore vwayaj sou twonson 21 km konektè vital Finger Lakes la  

  
Nouvo plantasyon pye bwa, peyizaj pou kreye baryè nèj natirèl epi bay abita pou 

polinizatè yo  
  

Envestisman an ap konplete inisyativ “Finger Lakes Forward” lan – ki se estrateji 
global rejyon an pou revitalize kominote yo ak devlope ekonomi an  

  
  
Gouvènè Kathy Hochul te anonse jodi a ke konstriksyon ap kòmanse nan yon pwojè 
26.7 milyon dola pou reyabilite yon twonson ki mezire 21 km nan Interstate 390, ant Sòti 
8 nan Vil Geneseo ak Sòti 10 nan Vil Avon, tou de nan Konte Livingston Pwojè a pral 
amelyore kondisyon vwayaj yo epi amelyore sekirite nan yon atè enpòtan nan rejyon 
Finger Lakes la. Anplis de sa, yo pral itilize nouvo peyizaj ak plantasyon pye bwa nan 
zòn yo chwazi yo pou kreye baryè nèj natirèl epi ede pwoteje anviwònman an.  
  
"Eta New York ap kontinye fè envèstisman istorik nan enfrastrikti ki pral amelyore 
vwayaj, pwoteje anviwònman nou an ak ankouraje kwasans ekonomik pou tout 
kominote nou yo", Gouvènè Hochul te deklare. "Pwojè sa a pral ede asire ke yon wout 
aksè enpòtan pou otomobilis yo nan Rejyon Finger Lakes la pare pou l fè fas ak defi 
21èm Syèk la, epi kenbe machandiz ak moun yo an mouvman nan zòn pitorèsk sa a 
pandan plizyè ane k ap vini yo."  
  
Interstate 390, ki soti nan Lake Ontario State Parkway nan nò rive nan Interstate 86 nan 
sid, fasilite vwayaj pou rezidan yo ansanm ak vizitè yo soti toupatou nan Eta New York 
ak nan Pennsylvania. Anplis bay yon nouvo wout ki gen yon dire lavi 15 ane, pwojè sa a 
pral avanse objektif jerans anviwònmantal NYSDOT yo tou nan:  
  

• Plante apeprè 1,200 pye bwa sol nan pozisyon kle yo sou otowout la ki pral vin 
tounen yon kloti kont nèj natirèl nan kad efò pou diminye enpak nèj k ap soufle 
sou wout la.  

• Re-amenaje de ekta tè sou pati sa a nan otowout la pou ankouraje kwasans 
asklepyad ak ranfòse popilasyon ensèk polinizatè yo.  



• Reyabilite ti ponso yo nan limit pwojè a pou fasilite drenaj dlo lapli sou wout la  

  
Pwojè sa a baze tou sou dènye pwojè Eta New York yo sou I-390 ki gen ladan 
envestisman transfòmatif ki estime a 172 milyon dola nan echanjè I-390/I-490 ki te fini 
an 2021, Pwojè reyabilitasyon otowout ak pon ki etime a 18 milyon dola k ap kontiye a, 
ak projè 35 milyon dola pou reyabilite I-390 ant Sòti 10 ak 12 nan Konte Monroe ak 
Livingston.  
  
Komisè Depatman Transpò (Department of Transportation, DOT) Eta a, Marie 
Therese Dominguez te deklare, "Gouvènè Kathy Hochul konnen ki jan enfrastrikti Nò 
Eta New York la enpòtan pou siksè ekonomi rejyonal nou yo ak pou Eta New York an 
jeneral. Se poutèt sa NYSDOT ap kontinye fè envestisman enpòtan sou I-390 pou asire 
siksè plizyè milye Nouyòkè k ap viv, travay ak itilize wout sa a chak jou. NYSDOT pa ka 
tann pou l delivre pwojè sa a - ki sitou, ap chèche amelyore rezistans ak dirabilite 
anviwònmantal ak enfrastrikti nou an nan Rejyon Finger Lakes la pou plizyè deseni k ap 
vini yo."  
  

Senatè Eta, Pamela Helming, te deklare,"Li esansyèl pou asire wout ak pon nou yo an 
sekirite pou tout vwayajè nou yo, sitou si nou konsidere pwoblèm metewolojik nou yo 
nan pati sa nan eta a. Yo apresye angajman Gouvènè a ak NYS DOT pou amelyore 
tronson otowout enpòtan sa a."  
  

Manm Asanble Marjorie Byrnes te deklare, "Elektè mwen yo, ansanm ak vizitè yo 
nan zòn nan, ap vwayaje sou Interstate 390 la chak jou. Mwen kontan wè pwojè sa a ap 
kòmanse paske li pral ogmante sekirite pou moun ki sou wout la ansanm ak 
pwoteksyon anviwònman nou an."  
  
Travay sou pwojè a pral pwogrese sou de sezon konstriksyon, ak NYSDOT ki prevwa 
travay yo pral fini ane sa a sou liy ki bay nan direksyon nò yo ak liy ki bay nan direksyon 
sid yo ane pwochèn. Pou founi envestisman sa a, fèmti liy alontèm yo pral nesesè, epi 
sikilasyon yo pral redwi an yon sèl liy nan zòn travay la. Yo prevwa fèmti liy sa yo pral 
an plas nan fen avril epi yo pral retire yo pita nan ete sa a. Fèmti plis liy akoutèm ka 
nesesè pou ekipaj yo fini travay pa yo.  
  
Tout aktivite konstriksyon yo depann sou move tan. Pou enfòmasyon nan tan reyèl sou 
deplasman, chofè yo ta dwe rele 511, vizite www.511NY.org oswa telechaje aplikasyon 
511NY gratis la. Swiv Depatman Transpò Eta New York sou Twitter 
ak @NYSDOT ak @NYSDOTRochester. Jwenn nou sou Facebook nan 
facebook.com/NYSDOT.  
  
Akselerasyon pwogram Finger Lakes Forward  
Anons jodi a vin konplete pwogram "Finger Lakes Forward", ki se estrateji global rejyon 
an pou jenere kwasans ekonomik djanm ak devlòpman kominotè. Plan ki fèt sou plan 
rejyonal la konsantre sou envesti nan endistri kle, sa enkli fotonik, agrikilti ak 
pwodiksyon manje, ak manifakti avanse. Gen plis enfòmasyon ki disponib isit la.  

